CUSSEGL GROND
Sessiun d'october 2019 PVAU 3/2019

Incumbensa Kohler concernent il mecanissem per las vischnancas per cumpensar il minus d'entradas fiscalas
chaschuna da la RFFA

En la sessiun d'avust 2019 ha il cussegl grond tracta la revisiun parziala da la lescha da taglia per il chantun Grischun. Quest
project sa basa sin in‘adattaziun da la lescha chantunala da taglia a la nova armonisaziun dal dretg fiscal federal e prevesa tranter
auter ina reducziun da las taglias sin il gudogn per persunas giuridicas. Il minus d'entradas fiscalas che resulta da quai pertutga
er las vischnancas.

Durant la procedura da consultaziun han il cussegl naziunal ed il cussegl dals chantuns mida I'art. 196 al. 1bis LTFD, che prevesa
ch'ils chantuns indemniseschian adequatamain las vischnancas. Cun la concepziun concreta dal project RFFA propona la
regenza dal chantun Grischun che I'indemnisaziun vegnia prestada sur la gulivaziun da resursas en il rom da la gulivaziun da
finanzas chantunala. Questa midada da la basa da calculaziun per la gulivaziun da resursas vegn tractada dal cussegl grond pir
pli tard.

En la missiva scriva la regenza: "La cumpensaziun sur la gulivaziun da finanzas demussa en general, sch'ins resguarda tut las
vischnancas, il resultat giavischa. Ma ella n'ha nagin connex direct cun il minus d'entradas fiscalas d'ina singula vischnanca che
resulta da la reducziun da la taglia sin il gudogn." L'indemnisaziun da las vischnancas sto perd avair — tenor il project federal —
in connex direct cun il minus d'entradas fiscalas tenor il project RFFA e las vischnancas pertutgadas duessan vegnir
indemnisadas per lur minus d'entradas fiscalas tenor in model ch'é d'elavurar da nov.

Per ina realisaziun differenziada dal dretg federal incumbensain nus la regenza sco suonda:

Al cussegl grond sto vegnir preschentada ina proposta che prevesa I'indemnisaziun tenor I'art 196 al. 1bis LTFD a favur
da mintga vischnanca annualmain en la relaziun da ses minus concret d'entradas fiscalas pervia da la reducziun da la
tariffa da la taglia sin il gudogn da 5,5% a 4,5% (art. 87 al. 1 LT) cun ils minus concrets d'entradas fiscalas da tut las
vischnancas pervia da questa reducziun da la tariffa da la taglia sin il gudogn.

L'indemnisaziun sto vegnir calculada mintga onn da nov sin basa dal minus effectiv d'entradas fiscalas pervia da la
reducziun menziunada da la tariffa da la taglia sin il gudogn per vischnanca sco er da la mesadad dal plus effectiv
d’entradas fiscalas dal chantun che deriva da la taglia federala directa. Uschenavant che quai & necessari, sto vegnir
suttamessa al cussegl grond in‘adattaziun correspundenta da la lescha davart la gulivaziun da finanzas intercommunala
(LGF).

Sche quai é util tenor I'avis da la regenza, sto vegnir proponi in model da durada limitada che vegn remplazza, sche ses
temp é passa, tras ina cumpensaziun sur la gulivaziun da resursas.

Cuira, ils 22 d'october 2019

Kohler, Marti, Aebli, Berther, Berweger, Caluori, Casty, Cavegn, Caviezel (Tavau Clavadel), Crameri, Ellemunter, Florin-
Caluori, Giacomelli, Hardegger, Hitz-Rusch, Kienz, Kunfermann, Lamprecht, Marchy-Caduff, Natter, Papa, Ruckstuhl, Rilegg,
Schneider, Thir-Suter, von Ballmoos, Widmer (Favugn), Zanetti (Sent)



